
ᒪᓕᒐᓕᐅᖅᑏᑦ ᓄᓇᕗᑦ ᒪᓕᒐᓕᐅᖅᕕᖓᓂᒃ: 

 

ᐱᒃᑯᓕᒻᒪᕆᒃᐳᖓ ᑐᓂᓯᔪᓐᓇᕋᒪ ᐊᕐᕌᒎᑕᒫᖅᓯᐅᑎᒥᒃ ᐅᓂᒃᑳᓕᖑᓯᒪᔪᒥᑦ ᓄᓇᕗᒻᒥ ᐆᒻᒪᖅᑯᑏᑦ 

ᒪᓕᒐᓕᐅᖅᑎ ᒫᓂᑲ ᐃᐅᓪ–ᑲᓇᔪᖅ 

ᒥᓂᔅᑕ ᑲᒪᒋᔭᒃᓴᖃᖅᑎᑕᐅᓪᓗᓂ ᐆᒻᒪᖅᑯᑏᑦ  

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ  

ᓄᓇᕗᒻᒧᑦ 

 

 

 

ᒥᓂᔅᑕᒧᑦ: 

 

ᐱᒃᑯᒋᔭᖃᖅᐳᖓ ᓴᖅᑭᑎᑦᑎᔪᓐᓇᕋᒪ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑲᐅᕐᒥᒃ ᐅᑯᓇᙵᑦ, ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒧᑦ ᐊᕐᕌᒍᒋᔭᐅᔪᒧᑦ ᐃᓱᑲᖅᑐᒧᑦ ᒫᑦᓯ 31, 2017–ᒥᒃ. 

 

 

ᐃᒃᐱᒋᔭᖃᑦᑎᐊᖅᖢᓂ ᑐᓂᓯᔪᖅ, 

 

 

 

 

 

 

ᐋᓐᑐᓂ ᕉᔅ 

ᑲᑎᒪᑎᑦᑎᔨ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ  

ᓄᓇᕗᒻᒧᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒧᑦ 
 

 

1. ᑎᓕᓯᔾᔪᑕᐅᓯᒪᔪᑦ 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐱᖁᔭᖓᑦ, ᓴᖅᑭᑎᑕᐅᓚᐅᖅᓯᒪᓪᓗᓂ ᐅᐱᕐᒥᒃᓵᖑᑎᓪᓗᒍ 2001–ᒥ, 

ᐊᓯᔾᔨᕆᐊᖅᑕᐅᓚᐅᖅᓯᒪᓪᓗᓂᓗ ᐊᐅᔭᐅᑎᓪᓗᒍ 2010–ᒥ, ᑐᓂᓯᕗᖅ ᓴᙱᓂᕐᒥᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᒃ ᓄᓇᕗᒻᒧᑦ (URRC-ᑯᓐᓄᑦ) ᐱᑎᑦᑎᖃᑦᑕᖁᔨᓪᓗᓂ ᐅᖃᐅᔾᔪᐃᓂᕐᒥᒃ ᒥᓂᔅᑕᓄᑦ ᐱᔾᔪᑎᖃᖅᖢᑎᒃ ᖃᓄᖅ 

ᐊᑭᖃᖅᑎᒋᓇᔭᕐᓂᖏᓐᓄᑦ ᐊᑭᓕᕆᐊᖃᖅᑎᑕᐅᓕᖅᐸᒃᑐᓄᓪᓗ ᐊᑭᓕᒐᒃᓴᙳᖅᑎᑕᐅᖃᑦᑕᕐᓂᐊᖅᖢᓂ ᓇᓗᓇᐃᖅᑕᐅᓯᒪᔪᓄᑦ 

ᐃᒡᓗᒥ ᐊᑐᖅᑕᐅᕙᒃᑐᓄᑦ ᐊᓯᖏᓐᓄᓪᓗ ᐱᔭᒃᓴᓄᑦ ᐱᔭᐅᔪᒪᓯᒪᑎᓪᓗᒋᑦ ᑎᓕᓯᔾᔪᑕᐅᓯᒪᑎᓪᓗᒋᓪᓗ ᒥᓂᔅᑕᒥᑦ 

ᑲᒪᒋᔭᒃᓴᖃᖅᑎᑕᐅᔪᒥᑦ URRC–ᑯᓐᓄᑦ (ᕿᒥᕐᕈᔩᑦ ᑲᑎᒪᔩᑦ). 

 

ᑖᔅᓱᒪ ᐱᖁᔭᐅᑉ ᐊᑖᒍᑦ, ᑎᒃᑯᐊᖅᑕᐅᓯᒪᔪᖅ ᐃᒡᓗᒥ ᐊᑐᖅᑕᐅᕙᒃᑐᖅ ᓇᓗᓇᐃᖅᑕᐅᓯᒪᕗᖅ ᐃᒪᓐᓇ, ᐃᒡᓗᒥ 

ᐊᑐᖅᑕᐅᕙᒃᖢᓂ ᐃᓚᒋᔭᐅᓪᓗᓂᓘᓐᓃᑦ ᐊᔾᔨᒌᙱᑦᑐᓄᑦ ᐃᒡᓗᒥ ᐊᑐᖅᑕᐅᕙᒃᑐᓄᑦ ᓇᓗᓇᐃᔭᖅᑕᐅᓯᒪᔪᓄᑦ 

ᒪᓕᒃᑕᐅᔭᕆᐊᖃᖅᐸᒃᑐᓂ: 

 

ᐊᒻᒪ ᓱᓕ, ᐃᒡᓗᒥ ᐊᑐᖅᑕᐅᕙᒃᑐᖅ ᐅᑯᐊ ᓇᓕᐊᑐᐃᓐᓇᐅᕗᖅ ᐱᖁᑎᓂᒃ ᐱᔨᑦᑎᕋᐅᑎᓂᓪᓗ ᑭᒃᑯᑐᐃᓐᓇᓄᑦ: 

 

(a) ᑯᐊᐳᕇᓴᒃᑯᑦ ᓇᖕᒥᓂᕆᔭᐅᓪᓗᓂ ᐊᐅᓚᑕᐅᓪᓗᓂᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᐊᒻᒪᓗ ᑖᓐᓇ ᐱᖁᔭᖅ 

ᑖᔅᓱᒧᖓ ᐊᑐᖅᖢᓂ ᐱᖁᔭᑎᒍᓪᓘᓐᓃᑦ ᒪᓕᒐᖅᑎᒍᑦ ᑎᑎᕋᖅᓯᒪᔫᑉ 20(1)(a): 

 

(b) ᐱᓕᕆᕝᕕᒋᔭᐅᔪᖅ ᐊᐅᓚᑦᑎᕕᒋᔭᐅᔪᕐᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑖᓐᓇᓗ ᐱᖁᔭᖅ ᐊᑐᕐᓗᒍ 

ᒪᓕᒐᖅᑎᒍᑦ ᒪᓕᒐᕋᓛᖅᑎᒍᓪᓘᓐᓃᑦ ᐊᖅᑭᒃᑕᐅᓯᒪᔪᑎᒍᑦ ᑎᑎᕋᖅᓯᒪᔫᑉ 20(1)(a): 

 

(c) ᐃᓅᓪᓗᓂ ᑲᑐᔾᔨᖃᑎᒌᖑᓪᓗᓂᓘᓐᓃᑦ ᓇᓗᓇᐃᖅᑕᐅᓯᒪᙱᖦᖢᓂ ᑎᑎᕋᖅᓯᒪᓂᖏᓐᓂ (a–ᒥ) ᐅᕝᕙᓘᓐᓃᑦ 

(b–ᒥ) ᑖᔅᓱᒪ ᐱᖁᔭᐅᕐ ᐊᑐᕐᕕᒋᔭᖏᓐᓂ ᐱᖁᔭᑎᒍᓪᓘᓐᓃᑦ ᒪᓕᒐᕋᓛᖅᑎᒍᓪᓘᓐᓃᑦ ᐋᖅᑭᒃᑕᐅᓯᒪᔪᑎᒍᑦ 

ᑎᑎᕋᖅᓯᒪᓂᖓᑕ 20(1)(a) 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑖᓐᓇᐅᑎᓪᓗᒍᓗ ᐅᑯᐊᑦᑕᐅᖅ ᓄᓇᕘᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ, 

ᑎᒃᑯᐊᖅᑕᐅᓯᒪᑎᓪᓗᒋᒃ ᐃᒡᓗᓂ ᐊᑐᖅᑕᐅᕙᒃᖢᑎᒃ, ᐊᑐᕆᐊᖃᖅᑎᑕᐅᕙᒃᐳᒃ ᐅᑯᑎᒎᓇᖅ, ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑕ ᐱᖁᔭᖓᓄᑦ. 

 

 

 

 

 

 



 
 

 

ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2016-2017 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

 

ᒪ ᑉ ᐱ ᒐ ᖅ  6 

2. ᐱᔾᔪᑎᖓ 

 

ᐱᔾᔪᑎᒋᔭᖓᑦ ᕿᒥᕐᕈᔩᑦ ᑲᑎᒪᔨᖏᑕ ᓇᓗᓇᐃᔭᖅᓯᒪᑎᓪᓗᒍ ᑎᑎᕋᖅᓯᒪᓂᖓᓂ 7–ᒥ URRC–ᑯᑦ ᐱᖁᔭᖓᓂ: 

 

ᐱᔾᔪᑎᒋᔭᖏᑦ ᕿᒥᕐᕈᔩᑦ ᑲᑎᒪᔨᖏᑕ ᐃᒪᐃᓕᐅᖃᑦᑕᕐᓂᐊᖅᖢᑎᒃ: 

 

(ᐃ) ᐅᖃᐅᔾᔪᐃᕙᒡᓗᑎᒃ ᒥᓂᔅᑕᒥᒃ ᑲᒪᔪᒥᑦ ᐃᒡᓗᒥ ᐊᑐᖅᑕᐅᕙᒃᑐᒧᑦ ᐱᔾᔪᑎᖃᕐᓗᓂ ᐊᑐᓕᖅᑎᑦᑎᓪᓚᕆᖕᓂᕐᒥᒃ 

ᖃᔅᓯᑐᕐᓂᐊᕐᓂᖏᓐᓂᒃ ᐊᑭᓕᕆᐊᖃᖅᐸᒃᑐᓄᓪᓗ ᒪᓕᒃᑐᖃᕐᓗᓂ ᑎᑎᕋᖅᓯᒪᓂᖏᓐᓂᒃ 11–ᒥᑦ 18–ᒧᑦ. 

 

(ᐱ) ᐅᖃᐅᔾᔪᐃᕙᒡᓗᓂ ᑲᒪᒋᔭᒃᓴᖃᖅᑎᑕᐅᔪᒥᒃ ᒥᓂᔅᑕᒥᒃ ᐃᒡᓗᒥ ᐊᑐᖅᑕᐅᕙᒃᑐᒧᑦ ᐊᓯᐊᓄᑦ 

ᓇᓗᓇᐃᖅᑕᐅᓯᒪᔪᒧᑦ ᐃᒡᓗᒥ ᐊᑐᖅᑕᐅᕙᒃᑐᒧᑦ ᐱᔾᔪᑎᖃᕐᓗᓂ ᓇᓕᐊᖕᓄᑐᐃᓐᓇᖅ ᐊᐱᖅᑯᑎᒃᓴᓄᑦ ᑖᔅᓱᒪ 

ᑲᒪᒋᔭᒃᓴᖃᖅᑎᑕᐅᔫᑉ ᒥᓂᔅᑕᐅᑉ ᖃᐅᔨᒋᐊᕐᕕᒋᔪᓐᓇᖅᖢᓂᐅᒃ ᐱᔾᔪᑎᖃᕐᓗᓂ ᖃᔅᓯᑐᖅᑎᑕᐅᔪᓂᒃ, 

ᐊᑭᓕᕆᐊᖃᓕᖅᐸᒃᑐᓂᑦ ᖃᔅᓯᑐᖅᑎᑕᐅᓂᖏᓪᓗ ᖃᓄᖅ ᐋᖅᑭᒃᓱᖅᓯᒪᖕᒪᖔᑕ, 

 

(ᑎ) ᐅᖃᐅᔾᔪᐃᕙᒡᓗᓂ ᑲᒪᒋᔭᒃᓴᖃᖅᑎᑕᐅᔪᒥᒃ ᒥᓂᔅᑕᒥᒃ ᓇᓕᐊᖕᓄᑐᐃᓐᓇᖅ ᐃᒡᓗᒥ ᐊᑐᖅᑕᐅᕙᒃᑐᒧᑦ 

ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ ᐃᓱᒪᒋᔭᒃᓴᒥᒃ ᐊᒃᑐᐊᓂᓕᖕᒥᒃ ᐃᒡᓗᒥ ᐊᑐᖅᑕᐅᕙᒃᑐᒧᑦ ᑖᔅᓱᒧᖓ 

ᐊᒃᑐᐊᓂᖃᖅᑐᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ ᒥᓂᔅᑕᒧᑦ ᑕᐃᒪᐃᓕᐅᖁᔭᐅᒍᓂ ᓯᕗᓕᖅᑎᓄᑦ ᑲᑎᒪᔨᒋᔭᐅᔪᓂᑦ, 

 

(ᑭ) ᐅᖃᐅᔾᔪᐃᕙᒡᓗᓂ ᓇᓕᐊᖕᓂᑐᐃᓐᓇᖅ ᒥᓂᔅᑕᒥᒃ ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ ᐃᓱᒪᒋᔭᒃᓴᒥᒃ 

ᐊᒃᑐᐊᓂᓕᖕᒥᒃ ᐊᑭᓕᒐᒃᓴᙳᖅᑎᑕᐅᔪᓄᑦ ᐱᑎᑦᑎᕙᖕᓂᕐᒧᑦ ᐱᖁᑎᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ 

ᐊᑐᖁᔭᐅᔪᓄᑦ ᒥᓂᔅᑕᒥᑦ ᐅᖃᐅᔾᔪᖅᑕᐅᓯᒪᓪᓗᓂ ᓯᕗᓕᖅᑏᑦ ᑲᑎᒪᔨᖏᓐᓄᑦ, 

 

(ᒋ) ᐅᖃᐅᔾᔪᐃᕙᒡᓗᓂ ᒥᓂᔅᑕᒥᒃ ᑲᒪᒋᔭᒃᓴᖃᖅᑎᑕᐅᔪᒥᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᓂᒃ, 

ᐱᔾᔪᑎᖃᕐᓗᑎᒃ ᐱᓇᔪᒍᓯᒋᔭᐅᔪᓂᒃ ᐱᔪᓐᓇᖅᑎᑕᐅᔪᒪᓗᓂ ᐊᖏᔪᓄᑦ ᐊᑭᑐᔪᓄᑦ ᐱᓕᕆᐊᖑᓇᔭᖅᑐᓄᑦ 

ᑎᑎᕋᖅᓯᒪᓂᖓᑕ 18.1 ᐊᑖᒍᑦ ᐅᑯᓇᓂ, ᖁᓪᓕᖅ ᐆᓐᒪᖅᑯᑎᖃᖅᑎᑦᑎᕙᖕᓂᕐᒧᑦ ᑯᐅᐳᕇᓴᐅᓂᕐᒧᑦ ᐱᖁᔭᕐᓂ. 

 

 

3. ᑲᑐᔾᔨᖃᑎᒌᑦ 

 

ᕿᒥᕐᕈᔩᑦ ᑲᑎᒪᔨᖏᑦ ᐃᓚᒋᔭᐅᕝᕕᐅᕗᖅ ᑕᓪᓕᒪᓄᑦ ᐃᓚᒋᔭᐅᔪᓄᑦ ᐃᓂᑖᖅᑎᑕᐅᓯᒪᓪᓗᑎᒃ ᐱᖓᓱᓄᑦ ᐊᕐᕌᒍᓄᑦ. ᒥᓂᔅᑕ 

ᑲᒪᒋᔭᒃᓴᖃᖅᑎᑕᐅᔪᖅ URRC–ᑯᓐᓄᑦ ᐃᓂᑖᖅᑎᑦᑎᕙᒃᐳᖅ ᐃᓚᒋᔭᐅᓂᐊᖅᑐᓂᒃ ᕿᒥᕐᕈᔨᓄᑦ ᑲᑎᒪᔨᓄᑦ ᑎᓕᓯᕙᒃᖢᓂᓗ 

ᐊᑕᐅᓯᕐᒥᒃ ᐃᓚᒋᔭᐅᔪᒥᒃ ᕿᒥᕐᕈᔨᓂᑦ ᑲᑎᒪᔨᓂᑦ ᑲᑎᒪᑎᑦᑎᔨᒋᔭᐅᓂᐊᖅᑐᒥᒃ ᐊᑕᐅᓯᕐᒥᒡᓗ ᐃᓚᒋᔭᐅᔪᒥᒃ ᑲᑎᒪᑎᑦᑎᔨᐅᑉ 

ᑐᒡᓕᕆᓂᐊᖅᑕᖓᓂᒃ.  

  



 
 

 

ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2016-2017 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᒫᑦᓯ 31, 2017,–ᖑᓚᐅᕐᓂᖓᓂᑦ ᐅᑯᐊ URRC–ᑯᓅᑦ ᐃᓚᒋᔭᐅᕗᑦ:  

 

ᐋᓐᑐᓂ ᕉᔅ    ᐃᒃᓯᕙᐅᑕᖅ 

ᒍᕋᕼᐋᒻ ᓛᒃ    ᐃᔅᓯᕙᐅᑕᐅᑉ ᑐᒡᓕᐊ 

ᔨᒥ ᐋᑲᕙᒃ    ᐃᓚᒋᔭᐅᔪᖅ 

ᕌᐱᓐ ᓯᖕᑭᓕᐅᕐ    ᐃᓚᒋᔭᐅᔪᖅ 

ᓈᑎᐊ ᓯᑰᓐ    ᐃᓚᒋᔭᐅᔪᖅ 

 

ᐃᓚᒋᔭᐅᓚᐅᑲᒃᑐᑦ 

ᑲᒪᒋᔭᒃᓴᖃᖅᑎᑕᐅᔪᖅ ᒥᓂᔅᑕ URRC–ᑯᓐᓄᑦ, ᑕᐃᒪᐃᑦᑐᒪᑎᑦᑎᑎᓪᓗᒋᑦ ᑲᑎᒪᔨᒋᔭᐅᔪᑦ, ᐃᓂᑖᖅᑎᑦᑎᑐᐃᓐᓇᕆᐊᖃᖅᐳᖅ, 

ᖄᒃᑲᓐᓂᐊᒍᑦ ᐃᓚᒋᔭᐅᔪᑦ ᐃᓂᑖᖅᑎᑕᐅᓯᒪᔪᑦ ᑎᑎᕋᖅᓯᒪᓂᖓᑕ 3 (1) ᐊᑖᒍᑦ URRC–ᑯᑦ ᐱᖁᔭᖓᓂ, ᒪᕐᕉᒃ 

ᐅᖓᑖᓂᐅᙱᑦᑐᖅ ᐃᓚᒋᔭᐅᓚᐅᑲᖕᓂᐊᖅᑑᖕᓂᒃ ᕿᒥᕐᕈᔨᓄᑦ ᑲᑎᒪᔨᓄᑦ ᐱᔾᔪᑎᖃᕐᓗᓂ ᑲᒪᒋᔭᖃᕋᔭᕐᓂᕐᒥᒃ 

ᓇᓗᓇᐃᖅᑕᐅᓯᒪᔪᒥᒃ ᐱᔾᔪᑕᐅᔪᒥᒃ ᕿᒥᕐᕈᔩᑦ ᑲᑎᒪᔩᑦ ᓵᑦᑎᐊᖓᓃᑦᑐᒥᒃ ᓇᓗᓇᐃᔭᐃᑐᐃᓐᓇᕆᐊᖃᖅᖢᓂᓗ 

ᖃᓄᐃᓕᐅᖅᑕᐅᔭᕿᐊᖃᖅᐸᒃᑐᓂᒃ ᐱᔭᒃᓴᕆᔭᐅᔪᓂᒡᓗ ᐃᓚᒋᔭᐅᓚᐅᑲᒃᑐᓄᑦ. ᐃᓚᒋᔭᐅᓚᐅᑲᒃᑐᓂᒃ 

ᐱᔭᕆᐊᖃᖅᑐᖃᓚᐅᙱᓚᖅ ᑕᒪᑐᒪᓂ ᐊᕐᕌᒍᒋᔭᐅᔪᒥ.  

 

ᓯᕗᑐᑭᒧᐊᒃᑎᑦᑎᔨᒻᒪᕆᒃ 

ᑎᑎᕋᖅᓯᒪᓂᖓᑕ 3 (9) ᐊᑖᒍᑦ, ᕿᒥᕐᕈᔩᒃ ᑲᑎᒪᔩᑦ ᐃᓂᑖᖅᑎᑦᑎᑐᐃᓐᓇᕆᐊᖃᖅᐳᑦ ᓯᕗᓕᖅᑏᑦ ᑐᑭᒧᐊᖅᑎᑦᑎᔨᖓᓂᒃ 

ᐋᖅᑭᒃᓱᕐᓗᒋᓪᓗ ᐊᑐᖅᑕᐅᔭᕆᐊᖃᖅᐸᒃᑐᑦ ᖃᓄᐃᓕᖓᓂᕆᔭᐅᔭᕆᐊᖃᖅᐸᒃᑐᓪᓗ ᑕᕝᕙᓂ ᐃᓂᒋᔭᐅᑎᑕᐅᓂᐊᓕᖅᑐᒥ. 

ᑐᑭᒧᐊᒃᑎᑦᑎᔨᒻᒪᕆᐅᑉ ᐱᓕᕆᐊᔅᓴᖏᑦ ᓇᓗᓇᐃᔭᖅᑕᐅᓯᒪᔪᑦ ᐃᓚᖓᓐᓂᑦ 3 (10). ᓯᕗᓕᖅᑏᑦ ᑐᑭᒧᐊᖅᑎᑦᑎᔨᖓᑦ 

ᐃᒪᐃᓕᐅᖃᑦᑕᕐᓂᐊᖅᐳᖅ (a) ᑎᑎᕋᖅᓯᒪᔪᖁᑎᖃᖅᐸᒡᓗᓂ ᑕᒪᐃᓐᓂᑦᑎᐊᖅ ᑲᔪᓯᓂᕆᔭᐅᔪᓕᒫᓂᒃ ᕿᒥᕐᕈᔨᓄᖅ ᑲᑎᒪᔨᓄᑦ 

ᐱᓯᒪᔭᒡᓗᓂᓗ ᑕᒪᐃᓐᓂᑦᑎᐊᖅ ᕿᒥᕐᕈᔩᑦ ᑲᑎᒪᔨᖏᑕ ᑎᑎᖅᑲᖁᑎᖏᓐᓂᒃ ᑎᑎᕋᖅᓯᒪᔪᖁᑎᖏᓐᓂᒡᓗ; ᐊᒻᒪᓗ (b) 

ᐱᓕᕆᐊᖃᖅᐸᒡᓗᓂ ᐊᓯᖏᓐᓂ ᐱᔭᒃᓴᕆᑎᑕᐅᔪᓂᒃ ᐱᔭᒃᓴᖅᑖᕆᑎᑕᐅᑐᐃᓐᓇᕆᐊᓕᖕᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ.  

 

ᐅᖃᖃᑎᖃᕐᓂᖅ 

ᓯᓚᕌᔾ (ᕌᔾ) ᕆᑦᓈᓇᓐᑕᓐ ᐱᔭᐅᓯᒪᕗᖅ ᑳᓐᑐᓛᒃᑰᖅᑎᑕᐅᓪᓗᓂ ᑎᑎᕋᖅᓯᒪᓂᖓᑎᒍᑦ 8 (1) (b)–ᑯᑦ URRC–ᑯᑦ ᐱᖁᔭᖓᓂ 

ᐅᖃᐅᔾᔪᐃᔨᐅᑎᑕᐅᓂᐊᖅᖢᓂ URRC–ᑯᓐᓄᑦ. ᕆᑦᓈᓇᓐᑕᓐ URRC–ᑯᓐᓄᐊᖅᐳᖅ ᖃᐅᔨᒪᓂᖃᓪᓚᕆᒃᖢᓂ 

ᐊᔪᙱᓐᓂᖃᓪᓚᕆᒃᖢᓂᓗ ᐆᒻᒪᖅᑯᒻᒥᒃ ᐊᐅᓚᑦᑎᕝᕕᖃᖅᐸᖕᓂᕐᒥᒃ ᒪᓕᑦᑕᐅᕙᒃᑐᓄᓪᓗ ᐅᖃᖃᑎᖃᖅᐸᖕᓂᕐᒥᒃ. 

 

ᔮ ᑕᓂᕼᐄ ᐱᔭᐅᓯᒪᐃᓐᓇᕐᓂᐊᖅᐳᖅ ᑎᑎᕋᖅᓯᒪᓂᖓ 8 (1) (b) ᒪᓕᒃᖢᒍ URRC–ᑯᑦ ᐱᖁᔭᖓᓂ, ᒪᓕᒐᓕᕆᔨᒋᔭᐅᓪᓗᓂ 

URRC–ᑯᓐᓄᑦ. ᑕᓂᕼᐄ URRC–ᑯᓐᓄᐊᖅᓯᒪᕗᖅ ᖃᐅᔨᒪᓂᖃᓪᓚᕆᒃᖢᓂ ᐊᔪᙱᓐᓂᖃᓪᓚᕆᒃᖢᓂᓗ ᐆᒻᒪᖅᑯᒻᒧᑦ 

ᐱᖁᔭᕐᓂᒃ ᒪᓕᒋᐊᖃᖅᐸᖕᓂᕐᒧᓪᓗ ᐅᖃᖃᑎᒌᖕᓂᕆᔭᐅᕙᒃᑐᓂᒃ. 

 



 
 

 

ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2016-2017 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᑮᓇᐅᔭᑦ ᐊᑐᖅᑐᒃᓴᑦ 

 

2016-2017–ᒥ ᕿᒥᕐᕈᔩᑦ ᑲᑎᒪᔨᖏᑦ ᐊᐅᓚᓂᕐᒧᑦ ᑲᒪᒋᔭᖃᖅᐸᖕᓂᕐᒧᓪᓗ ᑮᓇᐅᔭᖁᑎᒋᔭᖏᑦ $475,000–ᖑᓚᐅᖅᐳᑦ. 

ᕿᒥᕐᕈᔩᑦ ᑲᑎᒪᔨᖏᑦ ᑮᓇᐅᔭᖁᑎᒥᓂᒃ ᐊᑐᑦᑎᐊᓚᐅᖅᐳᑦ ᖄᖏᐅᑎᓇᑎᒃ ᐊᕐᕌᒍᒋᔭᒥᓂ.  

 

4. ᑎᑎᕋᖅᓯᒪᓂᖏᑦ 2016-2017–ᒧᑦ ᖃᓄᐃᓕᐅᖁᔭᐅᓯᒪᔪᑦ: 

 

ᖃᓄᐃᓕᖁᔭᐅᓯᒪᓂᖏᑦ ᒪᓕᔅᓯᒪᔪᑦ ᐊᑭᖏᑦ ᐱᔪᒪᔾᔪᑎᓄᑦ ᐅᕐᓱᐊᓗᒻᒧᑦ ᐊᑭᑐᓗᐊᖅᑎᑦᑎᔾᔪᑎᓂᑦ ᐅᑎᖅᑎᑦᑎᓂᕐᒥᑦ (FSR) 

ᐅᓪᓗᖏᓐᓄᑦ ᐊᐃᕆᓕ 1, 2016ᒥᑦ ᓰᑏᑉᐱᕆ 30, 2016ᒧᑦ ᐊᒻᒪ ᐋᑦᑑᑉᐱᕆ 1, 2016ᒥᑦ ᒫᑦᓯ 30, 2017ᒧᑦ. 

 

ᕿᒥᕐᕈᑎᓪᓗᒋᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒪᑖᓕᓚᐅᖅᐳᑦ 

ᐱᔪᒪᔾᔪᑏᑦ ᐅᕐᓱᐊᓗᒻᒧᑦ ᐅᑭᑐᓗᐊᖅᑎᑦᑎᑕᐃᓕᔾᔪᑎᒧᑦ ᐱᔪᒪᔾᔪᑏᑦ ᒥᑭᓐᓂᖅᓴᐅᓂᕋᖅᑕᐅᓗᑎᑦ ᐱᖁᔭᕐᒥᑦ ᐅᖃᖅᓯᒪᓂᖓ 

ᒪᓕᓪᓗᒍ:  

 

ᐃᓚᖓ 13. (1.1) ᐱᖁᔭᕐᒥᑦ ᐅᖃᖅᓯᒪᒻᒪᑦ: 

ᐅᖃᐅᓯᐅᔪᑦ ᑲᑎᔩᑦ ᕿᒥᕐᕈᑎᓪᓗᒋᑦ, ᐱᔪᒪᔾᔪᑎᖏᓐᓂᑦ ᑐᔅᓯᕋᐅᑎᓂᑦ ᐋᖅᑭᔅᓯᒪᖁᔭᐅᔪᒥᑦ ᐊᑭᖏᓐᓂᑦ ᑖᒃᑯᐊ 

ᒥᑭᓐᓂᖅᓴᓄᑦ ᑐᔅᓯᐅᖃᑎᐅᕗᑦ, ᑲᑎᒪᔩᑦ ᕿᒥᕐᕈᔪᑦ ᐅᓂᒃᑳᓕᐅᕆᐊᓖᑦ ᒥᓂᔅᑕᒧᑦ ᑲᒪᔪᒥᑦ ᐅᓪᓗᑦ 90 ᐃᓗᐊᓂ 

ᑐᓂᔭᐅᓚᐅᖅᑎᓪᓗᒋᑦ ᒥᓂᔅᑕᒥᑦ ᑐᓴᕐᕕᖃᕈᒪᓗᑎᑦ ᖃᓄᐃᓕᖓᖁᔨᓂᖓᓂᑦ ᐃᓚᖓ 12 (2). 

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ (QEC–ᑯᑦ), ᑎᓕᔭᐅᓯᒪᓪᓗᓂ ᐊᑐᖅᑕᐅᕙᒃᖢᓂᐅᓂᖓᓄᑦ, 

ᐱᓕᕆᐊᖃᕆᐊᖃᖅᐳᖅ ᒪᓕᒃᑐᖃᕐᓗᓂ ᑎᑎᕋᖅᓯᒪᓂᖓᓂᒃ 12 (1)–ᒥᒃ ᐅᑯᓇᓂ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑕ ᐱᖁᔭᖓᓂ (ᐱᖁᔭᖅ), ᕿᓂᕈᒪᓪᓗᑎᒃ ᐊᖏᖅᑕᐅᓇᔭᕐᓂᕐᒥᒃ ᒥᓂᔅᑕᒥᑦ ᑲᒪᒋᔭᒃᓴᖃᖅᑎᑕᐅᔪᒥᑦ QEC–ᑯᓐᓄᑦ, 

ᐊᑐᖅᑎᑦᑎᓕᓚᐅᙱᓐᓂᕐᒥᓂ ᖃᓄᖅ ᐊᑭᑐᑎᒋᓂᐊᕐᓂᖓᓂᒃ ᐊᑭᓕᕆᐊᖃᖅᐸᒃᑐᒥᒡᓘᓐᓃᑦ. ᑲᒪᔪᖅ ᒥᓂᔅᑕ ᐊᒻᒪᑦᑕᐅᖅ 

ᐊᑐᕆᐊᖃᖅᑎᑕᐅᕗᖅ ᒪᓕᒃᑐᖃᖅᖢᓂ ᑎᑎᕋᖅᓯᒪᓂᖓᓂᒃ 12 (2)–ᒥᒃ ᐱᖁᔭᕐᒥᑦ, ᐅᖃᐅᔾᔨᒋᐊᖅᑎᓂᑦ 

ᑐᓴᕐᕕᖃᖃᑦᑕᕆᐊᓕᒃ URRC–ᑯᓐᓂᑦ ᑖᔅᓱᒪ ᐊᑐᖅᑕᐅᕙᒃᑑᑉ ᐱᔪᒪᓂᕆᔭᖓᓂᒃ ᐊᑐᖅᑎᑦᑎᔪᒪᓪᓗᑎᒃ 

ᖃᔅᓯᐅᓇᔭᖅᑎᑕᐅᓂᖓᓂᒃ ᐊᑭᓕᕆᐊᖃᖅᐸᒃᑐᒥᒡᓘᓐᓃᑦ.  

 

  



 
 

 

ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2016-2017 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

 

ᒪ ᑉ ᐱ ᒐ ᖅ  9 

 

ᐅᕐᓱᐊᓗᒻᒧᑦ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᐅᑎᖅᑎᑕᐅᔪᑦ 

ᐊᐃᕆᓕ 1, 2016 – ᓰᑏᑉᐱᕆ 30, 2017  

 

ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᒫᑦᓯ 31, 2016–ᒥᒃ, QEC–ᑯᑦ ᐱᓇᔪᓚᐅᖅᐳᑦ ᒥᓂᔅᑕᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ QEC–

ᑯᓐᓄᑦ, ᐱᔪᒪᓪᓗᑎᒃ ᐊᖏᖅᑕᐅᔪᒪᓂᕐᒥᒃ ᐅᖅᓱᐊᓗᖕᒧᑦ ᐊᑭᑐᓗᐊᖅᑎᑦᑎᙱᓐᓂᕐᒧᑦ ᐊᑐᖅᑕᐅᕙᒃᑐᒧᑦ (FSR–ᒥᒃ) 

ᐅᑎᑦᑎᑦᑎᓂᕐᒥᒃ ᐊᑐᖅᑕᐅᓇᔭᖅᑐᒥᒃ 3.07 –ᓴᐅᓪᓗᓂ ᐊᑕᐅᓯᕐᒧᑦ kWh–ᒧᑦ, ᐊᐃᕆᓕ 1, 2016–ᒥᑦ ᓰᑏᑉᐱᕆ 30, 2016–

ᒧᑦ. ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᒫᑦᓯ 31, 2016–ᒥᒃ ᒥᓂᔅᑕ ᑲᒪᔪᖅ ᑖᔅᓱᒥᖓ ᐱᔪᒪᔭᖃᓚᐅᖅᐳᖅ ᐅᖃᐅᔾᔪᖅᑕᐅᓂᕐᒥᒃ 

URRC–ᑯᓐᓂᑦ ᐱᔾᔪᑎᖃᕐᓗᓂ ᐱᓇᔫᑎᒋᔭᐅᔪᒥᒃ. 

 

ᐱᔪᒪᔾᔪᑎᖓᓐᓂᑦ, ᑯᐊᐳᕇᓴᒃᑯᑦ ᑐᔅᓯᕋᓚᐅᖅᑐᑦ ᐊᖏᖅᑕᐅᖁᔨᓪᓗᑎᑦ 3.07-ᓴᒥᑦ ᐊᑕᐅᓯᕐᒧᑦ ᑭᓗᐋᑦᒧᑦ ᐅᕐᓱᐊᓗᒻᒧᑦ 

ᐊᑭᑐᓗᐊᖅᑎᑦᑎᑕᐃᓕᔾᔪᑎᖓᓐᓂᑦ ᐅᕙᓗ ᐅᑎᕐᕕᐅᔪᓐᓇᖅᑎᑕᐅᑲᐃᓐᓇᕐᓗᑎᑦ, ᐱᒋᐊᕐᓗᓂ ᐊᐃᕆᓕ 1, 2016ᒥᑦ.  

 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑲᑎᓚᐅᖅᑐᑦ ᐅᖃᖃᑎᒌᒍᑎᒋᔭᐅᓪᓗᓂ ᐱᔪᒪᔾᔪᑎ, ᑎᑎᖅᑲᒃᑯᑦ 

ᐅᓪᓗᖓ ᐊᐃᕆᓕ 11, 2016ᒥᑦ ᑎᑎᖅᓯᒪᔪᖅ ᐊᖏᖅᑕᐅᖁᔨᓯᒪᔪᑦ ᐅᕐᓱᐊᓗᒻᒧᑦ ᐊᑭᑐᓗᐊᖅᑎᑦᑎᑕᐃᓕᔾᔪᑎᒥᑦ 

ᐊᑭᓖᑲᐃᓐᓇᕈᓐᓇᖅᑎᑕᐅᓗᑎᑦ 3.07–ᓴᒥᑦ ᐊᑕᐅᓯᕐᒧᑦ ᑭᓗᐋᑦ, ᐱᒋᐊᕐᓗᒍ ᐊᐃᕆᓕ 1, 2016ᒥᑦ ᓰᑏᑉᐱᕆ 30, 2016ᒧᑦ. 

 

ᐃᓚᖓᓂᑦ 13 (1) ᐱᖁᔭᕐᒥᑦ ᐅᖃᖅᓯᒪᔪᖅ: 

ᕿᒥᕐᕈᔩᑦ ᑲᑎᒪᔨᖏᑦ, ᐅᖃᕐᕕᖃᖃᑦᑕᕐᓂᐊᖅᐳᑦ ᑲᒪᒋᔭᒃᓴᖃᑦᑎᑕᐅᔪᒧᑦ ᒥᓂᔅᑕᒧᑦ ᖃᓄᐃᓕᐅᖁᔭᒥᓂᑦ ᐃᒪᓐᓇ: 

 

a) ᐊᑐᖅᑕᐅᖁᔭᐅᓂᖓ ᖃᔅᓯᑐᕐᓂᐊᖅᓂᕋᖅᑕᐅᓯᒪᓂᖓᑕ ᐊᑭᓕᕆᐊᖃᖅᑎᑕᐅᔪᕐᓘᓐᓃᑦ ᐊᔪᖅᑎᑕᐅᓪᓗᐊᙱᓚᖅ, 

b) ᐊᑐᖅᑕᐅᖁᔭᐅᓂᖓ ᖃᔅᓯᑐᖅᑎᑕᐅᖁᔭᐅᓂᖓᑕ ᐊᑭᓕᕆᐊᖃᖅᑎᑕᐅᓂᖓᑕᓘᓐᓃᑦ ᐊᔪᖅᑎᑕᐅᓪᓗᐊᖅᐳᖅ, 

ᐅᕝᕙᓘᓐᓃᑦ 

c) ᐊᓯᐊᓂᒃ ᖃᔅᓯᑐᕐᓂᐊᕐᓂᕋᐃᔪᒥᒃ ᐊᑭᓕᕆᐊᖃᖅᑎᑕᐅᔪᒥᒡᓘᓐᓃᑦ ᓇᓗᓇᐃᖅᑕᐅᑦᑎᐊᖅᓯᒪᔪᒥᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᑐᖅᑎᑦᑎᔪᖃᓪᓗᐊᖅᐳᖅ 

 

ᖁᓛᓃᑦᑐᑦ ᒪᓕᒃᖢᒋᑦ URRC–ᑯᑦ ᐊᑐᖁᔭᐅᓯᒪᔪᑦ ᐅᓂᒃᑳᒥᑦ 2016-02ᒥᑦ, ᐅᖅᓱᐊᓗᖕᒧᑦ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ 

ᐅᑎᖅᑎᑕᐅᔪᑦ ᐊᑭᑐᓗᐊᖅᑎᑦᑎᑦᑕᐃᓕᔾᔪᑕᐅᓪᓗᑎᒃ 3.07–ᓴᐅᓪᓗᓂ ᐊᑕᐅᓯᕐᒧᑦ KWh–ᒧᑦ ᐊᖏᖅᑕᐅᖁᔭᐅᓪᓗᓂ QEC–

ᑯᓐᓄᑦ, ᐊᕐᕌᒎᒥ ᐊᑐᖅᑐᒧᒃ ᐆᒧᖓ, ᐊᐃᕆᓕ1, 2016–ᒥᑦ ᓰᑏᑉᐱᕆ 30, 2016–ᒧᑦ. 

 

ᐅᕐᓱᐊᓗᒻᒧᑦ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᐅᑎᖅᑎᑕᐅᔪᑦ 

ᐊᑦᑑᑉᐱᕆ 1, 2016 – ᒫᑦᓯ 30, 2017  

 

ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᐊᑦᑑᑉᐱᕆ 7, 2016–ᒥᒃ, ᖁᓪᓕᒃᑯᑦ ᐱᓇᔪᓚᐅᖅᐳᑦ ᒥᓂᔅᑕᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ 

QEC–ᑯᓐᓄᑦ, ᐱᔪᒪᓪᓗᑎᒃ ᐊᖏᖅᑕᐅᔪᒪᓂᕐᒥᒃ ᐅᖅᓱᐊᓗᖕᒧᑦ ᐊᑭᑐᓗᐊᖅᑎᑦᑎᙱᓐᓂᕐᒧᑦ ᐊᑐᖅᑕᐅᕙᒃᑐᒧᑦ (FSR–ᒥᒃ) 

ᐅᑎᑦᑎᑦᑎᓂᕐᒥᒃ ᐊᑐᖅᑕᐅᓇᔭᖅᑐᒥᒃ 5.26 –ᓴᐅᓪᓗᓂ ᐊᑕᐅᓯᕐᒧᑦ kWh–ᒧᑦ, ᓄᕕᐱᕆ 1, 2016–ᒥᑦ ᒫᑦᓯ 31, 2017–ᒧᑦ. 

ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᐊᑦᑑᑉᐱᕆ 7, 2016–ᒥᒃ ᒥᓂᔅᑕ ᐱᔪᒪᔭᖃᓚᐅᖅᐳᖅ ᐅᖃᐅᔾᔪᖅᑕᐅᓂᕐᒥᒃ URRC–ᑯᓐᓂᑦ 

ᐱᔾᔪᑎᖃᕐᓗᓂ ᐱᓇᔫᑎᒋᔭᐅᔪᒥᒃ. 

 

ᐱᔪᒪᔾᔪᑎᖓᓐᓂᑦ, ᑯᐊᐳᕇᓴᒃᑯᑦ ᑐᔅᓯᕋᓚᐅᖅᑐᑦ ᐊᖏᖅᑕᐅᖁᔨᓪᓗᑎᑦ 5.26-ᓴᒥᑦ ᐊᑕᐅᓯᕐᒧᑦ ᑭᓗᐋᑦᒧᑦ ᐅᕐᓱᐊᓗᒻᒧᑦ 

ᐊᑭᑐᓗᐊᖅᑎᑦᑎᑕᐃᓕᔾᔪᑎᖓᓐᓂᑦ ᐅᕙᓗ ᐅᑎᕐᕕᐅᔪᓐᓇᖅᑎᑕᐅᑲᐃᓐᓇᕐᓗᑎᑦ, ᐱᒋᐊᕐᓗᓂ ᐊᑦᑑᑉᐱᕆ 1, 2016ᒥᑦ.  

 



 
 

 

ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2016-2017 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑲᑎᓚᐅᖅᑐᑦ ᐅᖃᖃᑎᒌᒍᑎᒋᔭᐅᓪᓗᓂ ᐱᔪᒪᔾᔪᑎ, ᑎᑎᖅᑲᒃᑯᑦ 

ᐅᓪᓗᖓ ᐊᑦᑑᑉᐱᕆ 7, 2016ᒥᑦ ᑎᑎᖅᓯᒪᔪᖅ ᐊᖏᖅᑕᐅᖁᔨᓯᒪᔪᑦ ᐅᕐᓱᐊᓗᒻᒧᑦ ᐊᑭᑐᓗᐊᖅᑎᑦᑎᑕᐃᓕᔾᔪᑎᒥᑦ 

ᐊᑭᓖᑲᐃᓐᓇᕈᓐᓇᖅᑎᑕᐅᓗᑎᑦ 5.26–ᓴᒥᑦ ᐊᑕᐅᓯᕐᒧᑦ ᑭᓗᐋᑦ, ᐱᒋᐊᕐᓗᒍ ᐊᑦᑑᑉᐱᕆ 1, 2016ᒥᑦ ᒫᑦᓯ 31, 2017ᒧᑦ. 

 

ᖁᓛᓃᑦᑐᑦ ᒪᓕᒃᖢᒋᑦ ᐃᓚᖓᓐᓂᑦ 13 (1) ᐱᖁᔭᕐᒥᑦ, URCC ᐅᖅᓱᐊᓗᖕᒧᑦ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᐅᑎᖅᑎᑕᐅᔪᑦ 

5.26–ᓴᐅᓪᓗᓂ ᐊᑕᐅᓯᕐᒧᑦ KWh–ᒧᑦ ᐊᖏᖅᑕᐅᖁᔭᐅᓪᓗᓂ QEC–ᑯᓐᓄᑦ, ᐊᕐᕌᒎᒥ ᐊᑐᖅᑐᒧᒃ ᐆᒧᖓ, ᐊᑦᑑᑉᐱᕆ 1, 

2016–ᒥᑦ ᒫᑦᓯ 30, 2017–ᒧᑦ. 

 

 

5. ᑲᓇᑕᒥᐅᓂ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔨᒋᔭᐅᓪᓗᑎᒃ (CAMPUT)–

ᑯᑦ 

 

URRC–ᑯᑦ ᐱᓕᕆᖃᑎᖃᖃᑦᑕᐃᓐᓇᓚᐅᖅᑐᑦ CAMPUT–ᑯᓐᓂᒃ 2016-2017–ᒥ. ᐃᓚᒋᔭᐅᔪᑦ CAMPUT–ᑯᓐᓄᑦ ᐅᑯᐊᖑᕗᑦ 

ᑕᒪᐃᓐᓂᑦ ᑲᑎᒪᔨᓂᑦ ᓄᓇᓕᖕᓄᓪᓗ ᑲᑎᒪᔨᒋᔭᐅᔪᓂᑦ ᖁᓕᓂᑦ ᐊᕕᒃᓯᒪᓂᕆᔭᐅᔪᓂᑦ ᐱᖓᓱᓂᓪᓗ ᐅᑭᐅᖅᑕᖅᑐᒥ 

ᐊᕕᒃᓯᒪᓂᕆᔭᐅᔪᓂᑦ ᖄᒃᑲᓐᓂᐊᒎᖅᑎᑕᐅᓪᓗᑎᒃ ᑲᓇᑕᓕᒫᓂ ᐆᒻᒪᖅᑯᑎᖃᖅᑎᑦᑎᕙᖕᓂᕐᒧᑦ ᑲᑎᒪᔨᒋᔭᐅᔪᓂᑦ. 

ᐃᓚᒋᔭᐅᓪᓗᓂ ᑲᔪᓰᓐᓇᖅᑐᒧᑦ ᑐᕌᕆᔭᖓᓄᑦ ᐱᐅᓯᒋᐊᖅᑎᑦᑎᓇᔭᕐᓂᕐᒥᒃ ᖃᓄᕆᑦᑐᕈᓘᔮᓗᖕᓂᒃ ᒪᓕᒋᐊᖃᖅᐸᒃᑐᓂᒃ 

ᑲᓇᑕᒥ, CAMPUT–ᑯᑦᑕᐅᖅ ᐃᓚᓕᐅᔾᔨᓚᐅᕐᒥᔪᑦ ᖃᔅᓯᑲᓪᓚᖕᓂᒃ ᒪᓕᒐᓕᕆᕙᒃᑐᓂᒃ ᑭᓯᐊᓂ ᒪᓕᒐᓕᕆᔨᒻᒪᕆᐅᙱᑦᑐᓂᒃ 

ᑲᑎᒪᔨᓂᒃ ᐃᓚᒋᔭᐅᒃᑲᓐᓂᖅᑎᑕᐅᓂᐊᖅᖢᑎᒃ CAMPUT–ᑯᓐᓄᑦ.  

 

CAMPUT–ᑯᑦ ᑲᑎᒪᓂᑐᐃᓐᓇᕐᒥᑦ ᑲᑎᒪᓂᖃᖅᑎᓪᓗᒋᑦ, ᐊᕐᕌᑕᒫᖅᓯᐅᑎᖏᓐᓂᑦ ᑲᑎᒪᓂᖏᓐᓂᑦ (AGM) ᐊᒻᒪ 

ᐱᓕᒻᒪᒃᓴᕐᓂᖃᖅᑎᓪᓗᒋᑦ ᐱᕕᖃᖅᑎᑕᐅᖃᑦᑕᖅᑐᑦ ᑲᑎᒪᔨᖏᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᑐᑭᓯᓯᒪᑎᑕᐅᓂᕐᒥᑦ ᐊᒻᒪ ᓄᑖᓂᑦ ᑐᓴᕋᔅᓴᓂᑦ ᐱᔭᔅᓴᖃᐃᓐᓇᕐᖓᑕ ᐊᒻᒪ ᑲᒪᒌᓐᓇᕆᐊᖃᖅᑐᑦ ᐆᒻᒪᖅᑯᑎᓕᕆᓂᕐᒧᑦ 

ᒪᓕᒐᕋᓛᖏᑦ. 

 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ CAMPUT–ᑯᑦ ᐃᓕᓐᓂᐊᕐᓂᓕᕆᔨᒃᑯᖏᓪᓗ 

ᑐᓴᐅᒪᖃᑎᖃᐃᓐᓇᕐᒥᔪᑦ ᐊᒻᒪ ᒪᓕᒐᖅᑎᒍᑦ ᑲᑎᒪᔨᕋᓛᕈᖅᑎᑕᐅᓯᒪᔪᓪᓗ. 

 

ᐃᔅᓯᕙᐅᑕᐅᑉ ᑐᒡᓕᐊ, ᐊᑕᐅᕐᓯᓪᓗ ᑲᑎᒪᔨᒥᑦ ᐃᓚᒋᓪᓗᒍᓗ ᑐᑭᒧᐊᒃᑎᑦᑎᔨᒻᒪᕆᒃ ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᔪᓄᑦ 

ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ ᐊᕐᕌᒍᑕᒫᖅᓯᐅᑎᖏᓐᓂᑦ ᑲᑎᒪᓂᖃᖅᑎᓪᓗᒋᑦ ᑲᑎᒪᔭᖅᑐᖃᑕᐅᓯᒪᓚᐅᖅᑐᑦ 

ᓰᑏᑉᐱᕆ 2016ᖑᑎᓪᓗᒍ. ᐅᐃᓂᐸᐃ ᒫᓂᑑᐸᒦᓚᐅᖅᑐᑦ. ᑖᓐᓇ ᑲᑎᒪᓂᖅ ᑲᑎᑎᑦᑎᕗᖅ ᐃᓚᒋᔭᐅᔪᓂᒃ ᑲᑎᒪᔨᓂᒃ 

ᑲᓇᑕᓕᒫᒥᑦ ᐅᖃᖃᑎᒌᖕᓂᐊᖅᖢᑎᒃ ᖃᓄᐃᓕᐅᕐᓂᐅᓚᐅᖅᑐᓄᑦ.  

 

ᐃᒃᓯᕙᐅᑕᖓᓗ ᐃᔅᓯᕙᐅᑕᐅᑉ ᑐᒡᓕᐊᓗ ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᔪᓄᑦ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ 

ᒪᓕᒐᖅᑎᒍᑦ ᐱᔾᔪᑕᐅᓗᐊᖅᑐᑦ ᑲᑎᒪᓂᕐᒥᑦ ᕖᕝᕗᐊᕆ 2017ᒥᑦ. ᑐᕌᓐᑐ, ᐋᓐᑎᐅᕆᔪᒦᓚᐅᖅᑐᑦ. ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᖏᓐᓄᑦ ᐃᔅᓯᕙᐅᑕᐅᑉ ᑐᒡᓕᐊ ᑐᑭᒧᐊᖅᑎᑦᑎᔨᐅᓚᐅᖅᑐᑦ ᑲᒪᑎᓪᓗᒋᑦ 



 
 

 

ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2016-2017 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

"ᑲᒪᖃᑦᑕᖅᓯᒪᓂᕐᒥᑦ ᒪᓕᒐᕋᓛᓕᕆᓂᕐᒧᑦ ᐊᖏᔫᒻᒪᕆᓐᓄᑦ ᐱᓕᕆᐊᓄᑦ". ᑖᓐᓇ ᐊᑑᑎᖃᓪᓚᕆᖃᑦᑕᖅᑐᖅ ᑲᑎᒪᓂᖅ 

ᐅᖃᖃᑎᒌᒍᓐᓇᖅᓯᖃᑦᑕᕐᓂᖏᓐᓄᑦ ᒪᓕᒐᕋᓛᓕᕆᓂᕐᒥᑦ.  

 

ᑕᑯᓗᒍ ᑭᖑᓂᖓᓂ ᐃᓚᓕᐅᔾᔭᐅᓯᒪᔪᖅ I ᑎᑎᕋᖅᓯᒪᔪᓄᑦ CAMPUT–ᑯᓐᓄᑦ ᐃᓚᒋᔭᐅᔪᓄᑦ ᓯᕗᓕᖅᑏᑦ ᑲᑎᒪᔨᕋᓛᖏᑦ.  

 

6. ᓯᕗᓂᒃᓴᒧᑦ ᑕᑯᒋᐊᕐᓂᖅ 2017-2018-ᒧᑦ 

 

ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᕖᕝᕗᐊᕆ 20, 2017–ᒥᒃ ᒥᓂᔅᑕ ᑲᒪᒋᔭᒃᓴᖃᖅᑎᑕᐅᔪᖅ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᓂᒃ ᐊᐱᕆᔾᔪᑎᖃᓚᐅᖅᑐᖅ ᐅᖃᐅᔾᔪᖅᑕᐅᔪᒪᓪᓗᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᑦ ᐱᔾᔪᑎᖃᕐᓗᓂ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᐱᓇᔫᑎᒋᔭᖓᓂᒃ ᐱᔪᒪᔾᔪᑕᐅᔪᒧᑦ 

ᐅᖅᓱᐊᓗᖕᒥᒃ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᖃᔅᓯᐅᑎᑕᐅᓇᔭᕐᓂᖓᓄᑦ ᐅᑎᖅᑎᑕᐅᔪᖅ ᐃᑲᔪᕈᑕᐅᕙᒃᖢᓂ 8.23–ᓴᐅᓪᓗᓂ 

ᐊᑕᐅᓯᕐᒧᑦ kWh–ᒧᑦ, ᐄᐳᕈ 1, 2017–ᒥᑦ ᓯᑎᐱᕆ 30, 2017–ᒧᖅ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᑐᓂᓯᓂᐊᖅᐳᑦ ᐅᓂᒃᑲᐅᓯᕐᒥᓂᒃ ᒥᓂᔅᑕᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᓯᖁᑖᓄᑦ ᒪᐃ 12, 

2017–ᒥ ᑐᖔᓂᓘᓐᓃᑦ.  

 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᓂᕆᐅᑦᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᒪᕐᕉᓐᓂᒃ 

ᐊᖏᔫᓐᓂᒃ ᐱᓕᕆᐊᔅᓵᓐᓂᒃ ᑐᔅᓯᕋᐅᑎᓕᐅᕐᓂᐊᕐᓂᖏᓐᓂᑦ ᐱᔪᓐᓇᐅᑎᑖᕈᒪᔾᔪᑎᒥᑦ. ᐱᔾᔪᑕᐅᓪᓗᓂ ᐆᒻᒪᖅᑯᑎᖃᕐᕕᒻᒥᑦ 

ᐊᓯᑖᖅᑎᑦᑎᔪᒪᓪᓗᑎᑦ ᐃᒃᐱᐊᕐᔪᕐᒥᑦ ᐊᒻᒪ ᖁᕐᓗᖅᑑᕐᒥᑦ. ᐊᒻᒪ ᑐᔅᓯᕋᐅᑎᓕᐅᕐᓂᐊᕐᓂᖏᓐᓂᑦ ᓂᕆᐅᓐᓇᕐᒥᔪᑦ 

ᑭᒃᑯᑐᐃᓐᓇᕐᓄᑦ ᐆᒻᒪᖅᑯᑎᓄᑦ ᐊᑭᖏᓐᓄᑦ ᐱᔪᒪᔾᔪᑎᒥᑦ ᐅᑭᐊᔅᓵᕐᒥᑦ 2017ᒥᑦ. 

 

ᐊᒻᒪ ᑲᑎᒪᔩᑦ ᐃᓕᓐᓂᐊᖏᓐᓇᖅᑎᓪᓗᒋᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑭᒡᒐᑐᖅᑕᐅᖃᑦᑕᖅᑐᑦ 

ᐊᔾᔨᒌᑦᑐᓂᑦ ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᔪᓄᑦ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ 

ᖃᓄᐃᓕᐅᖅᑎᑦᑎᓂᕆᖃᑦᑕᖅᑕᖏᓐᓂᑦ.  

 

ᒪᐃ 2017ᖑᑎᓪᓗᒍ, ᐃᔅᓯᕙᐅᑕᖓ ᐊᒻᒪ ᒪᕐᕉᒃ ᑲᑎᒪᔩᒃ ᐊᕐᕌᒍᑕᒫᖅᓯᐅᑎᒥᑦ ᑲᑎᒪᓂᕆᓛᖅᑕᖓᓐᓂᑦ ᑲᓇᑕᒥ ᑲᑐᔾᔨᖃᑎᒌᑦ 

ᐃᓚᒋᔭᐅᔪᓄᑦ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔩᖏᑦ ᑲᑎᒪᔭᖅᑐᖃᑕᐅᓛᖅᑐᑦ. ᕚᓐᑰᕙ, ᐳᕆᑎᔅ ᑲᓚᒻᐱᐊᒦᓛᖅᑐᑦ. 

ᑲᑎᒪᓂᐅᑉ ᐊᑎᖓ "ᐆᒻᒪᖅᑯᑎᓕᕆᓂᖅ ᐊᒻᒪ ᒪᓕᒐᕋᓛᓕᕆᓂᕐᒧᑦ ᓅᑉᐸᓕᐊᓂᖅ – ᐃᖏᕐᕋᓂᖓ ᑎᑎᖅᑐᖅᑕᐅᕙᓪᓕᐊᔪᖅ".  

 

2017ᖑᑎᓪᓗᒍ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᖏᑕ ᐃᓚᖏᑦ ᐃᓚᐅᓛᕐᒥᔪᑦ ᐆᒻᒪᖅᑯᑏᑦ ᐊᑭᖏᑕ 

ᒥᔅᓵᓄᑦ ᐃᓕᓐᓂᐊᖅᑎᑦᑎᔪᖃᓕᖅᑲᑦ ᑲᓇᓕᒫᒥᑦ ᑲᑐᔾᔨᖃᑎᒌᒃᑯᖏᑦ ᒪᓕᒐᕋᓛᑦ ᑲᒥᓴᓇᖏᑦ (NARUC). 

 



 
 

 

ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2016-2017 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᔫᓂ 2017ᒥᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᖏᑦ ᑲᑎᒪᖃᑕᐅᓛᖅᑐᑦ ᓄᑖᒥᑦ ᐅᐸᑦᑐᖃᓛᖅᑐᖅ 

ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᔪᓄᑦ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᕋᓛᓕᕆᔨᒃᑯᑦ 

ᐃᓕᓐᓂᐊᖅᑎᑦᑎᓂᖃᑎᓪᓗᒋᑦ ᑭᖕᔅᑕᓐᒥᑦ. 

 

ᒪᐃ 2018ᒥᑦ, ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᔪᓄᑦ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ ᐊᕐᕌᒍᑕᒫᖅᓯᐅᑎᖓ 

ᐋᓐᑎᐅᕆᔫᒥᐅᓄᑦ ᐊᐅᓚᑕᐅᓛᖅᑐᖅ.  

 

ᑭᖑᓪᓕᖅᐹᒥᑦ, 2017 ᐊᕐᕌᒍᖓᓐᓂᑦ ᐊᒻᒪ 2018 ᐱᒋᐊᖓᕐᓂᖏᓐᓂᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ 

ᑲᑎᒪᔩᑦ ᐊᑐᐃᓐᓇᕈᖅᓴᖅᐸᓪᓕᐊᔪᑦ ᐊᐅᓚᑦᑎᔨᐅᓛᕐᓂᕐᒥᑦ CAMPUT–ᑯᑦ ᐊᕐᕌᒍᑕᒫᖅᓯᐅᑎᒥ ᑲᑎᒪᓂᕐᒥᑦ ᐋᒡᒌᓯ 

2018ᖑᓕᖅᑲᑦ.  

 
 
 
 

ᑭᒡᒐᖅᑐᐃᔪᖅ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ 

 

 

 

 

 

 

_______________________ 

ᐅᓪᓗᖓ ᒫᑦᓯ 07, 2017 

ᐋᓐᑐᓂ ᕉᔅ, ᐃᔅᓯᕙᐅᑕᖅ  



 
 

 

ᓄᓇᕗᒻᒥᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 2016-2017 ᐊᕐᕌᒍᑕᒫᖅᓯᐅᑎ ᐅᓂᒃᑳᑦ 

ᑭᖑᓂᖓᓂ ᐃᓚᓕᐅᔾᔭᐅᓯᒪᔪᖅ I 

CAMPUT-ᑯᓐᓄᑦ ᐃᓚᒋᔭᐅᔪᑦ ᑲᑎᒪᔩᑦ: 

 

ᒫᓐᓇ CAMPUT-ᑯᓐᓄᑦ ᐃᓚᒋᔭᐅᔪᑦ ᐃᓚᖃᖅᐳᑦ ᐅᑯᓂᖓ ᒐᕙᒪᑐᖃᒃᑯᓐᓂ, ᐊᕕᒃᓯᒪᓂᕐᓂ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᕐᓂ 

ᑲᑎᒪᔨᒋᔭᐅᔪᓂᒃ ᑲᒥᓴᒋᔭᐅᔪᓂᒡᓗ:  

 ᐋᓪᐴᑕᒥ ᐃᒡᓗᓄᑦ ᐊᑐᖅᑕᐅᕙᒃᑐᓄᑦ ᑲᒥᓴᒋᔭᐅᔪᖅ  

 ᐳᕿᑎᔅ ᑲᓚᒻᐱᐊᒥ ᐃᒡᓗᓄᑦ ᐊᑐᖅᑕᐅᕙᒃᑐᓄᑦ ᑲᓯᓴᒋᔭᐅᔪᖅ  

 ᒪᓂᑑᐸᒥ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᐃᒡᓗᓂ ᑲᑎᒪᔩᑦ  

 ᑲᓇᑕᓕᒫᒥ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ  

 ᓂᐅ ᐳᕋᓐᔅᐅᐃᒃᒥ ᐆᒻᒪᖅᑯᑎᖃᕐᓂᕐᒧᑦ ᐃᒡᓗᒥᓗ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ  

 ᓂᐅᕙᐅᓐᓛᒃᑦᒥ ᓛᐸᑐᐊᕆᒥᓗ ᑲᑎᒪᔩᑦ ᑲᒥᓯᓇᓄᑦ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ  

 ᓄᓇᑦᑎᐊᒥ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ  

 ᓅᕙ ᔅᑰᓯᐊᒥ ᐊᑐᖅᑕᐅᕙᒃᑐᓄᑦ ᕿᒥᕐᕈᔩᓪᓗ ᑲᑎᒪᔩᑦ  

 ᓄᓇᕗᒻᒥ ᐊᑐᖅᑕᐅᕙᒃᑐᓄᑦ ᖃᓄᖅ ᐊᑭᑐᑎᒋᑎᑕᐅᓂᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ  

 ᐊᓐᑎᐅᕆᐅᒥ ᐆᒻᒪᖅᑯᒻᒧᑦ ᑲᑎᒪᔩᑦ  

 ᐳᕆᓐᔅ ᐄᑐᐊᖅ ᐊᐃᓚᓐᑦ - ᕿᑭᖅᑕᒥ ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐱᓇᔪᒃᑲᓐᓂᓕᖅᐸᒃᑐᓄᓪᓗ ᐋᒃᑳᖅᑕᐅᓂᕐᒧᑦ 

ᑲᒥᓴᖓᑦ  

 ᑯᐸᐃᒻᒥᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ  

 ᓴᔅᑳᑦᓱᐊᓐᒥ ᖃᓄᖅ ᐊᑭᑐᑎᒋᑎᑕᐅᓂᐊᕐᓂᖏᓐᓄᑦ ᕿᒥᕐᕈᔩᑦ ᑲᑎᒪᖃᑎᒌᒃᐸᒃᑐᑦ  

 ᔫᑳᓐᒥ ᐃᒡᓗᓂ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ  

  

CAMPUT-ᑯᓐᓄᑦ ᐃᓚᒋᔭᐅᒃᑲᓐᓂᕐᒥᔪᑦ: 

ᐋᓪᐴᑕᒥ ᐆᒻᒪᖅᑯᑎᖃᕐᓂᕐᒧᑦ ᐊᐅᓚᑦᑎᔨᒋᔭᐅᕙᒃᑐᖅ 

ᑲᓇᑕᒥ - ᓅᕙ ᔅᑰᓯᐊᒥ ᓯᒡᔭᖅᐸᓯᙱᑦᑐᓄᑦ ᐅᖅᓱᐊᓗᓕᕆᓂᕐᒧᑦ ᑲᑎᒪᔩᑦ (CNSOPB–ᑯᑦ)  

ᑲᓇᑕᒥᐅᓂ ᓄᖑᔪᐃᑦᑐᒧᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᑲᒥᓴᒋᔭᐅᔪᖅ (CNSC–ᑯᑦ)  

Comisión Reguladora de Energía (CRE–ᑯᑦ), ᒥᒃᓯᑯᒥ  

ᐃᒡᓗᒥ ᐊᑐᖅᑕᐅᕙᒃᑐᓄᑦ ᐊᐅᓚᑦᑎᕙᖕᓂᕐᒧᑦ ᐊᑭᑦᑐᕋᐅᑎᔪᖃᖅᐸᖕᓂᖓᓄᓪᓗ ᐱᔪᓐᓇᐅᑎᓖᑦ (URCA–ᑯᑦ), ᐸᕼᐋᒪᔅᒥ 

ᖃᐅᔨᒪᔾᔪᑎ: ᐅᓇ ᐅᔾᔨᕆᔭᐅᓕ: CAMPUT–ᑯᑦ 14–ᓂᒃ ᐃᓚᒋᔭᐅᔪᓂᒃ ᑲᑎᒪᔨᖁᑎᖃᖅᑎᓪᓗᒋ 

ᑲᒥᓴᖃᖅᑎᓪᓗᒋᓪᓗ, 5–ᓂᒡᓗ ᐃᓚᒋᔭᐅᒃᑲᓐᓂᖅᑐᓂᒃ ᑲᑎᒪᔨᖃᖅᑎᓪᓗᒋᑦ ᑲᒥᓴᖃᖅᑎᓪᓗᒋᓪᓗ, ᑕᒪᕐᒥᑦᑎᐊᖅ 

ᒫᓐᓇ ᑲᑎᒪᔩᑦ ᐃᓚᒋᔭᐅᔪᑦ/ᑲᒥᓯᓇᐃᑦ ᐃᖅᑲᓇᐃᔭᖅᑏᓪᓗ ᐃᓚᒋᔭᐅᔪᓄᑦ ᑲᑎᒪᔨᓄᑦ ᑲᒥᓴᒋᔭᐅᔪᓄᓪᓗ 

ᐃᓱᒪᒋᔭᐅᕙᒃᐳᑦ ᐃᓛᒃᑰᖅᖢᑎᒃ ᐃᓚᒋᔭᐅᓂᖏᓐᓄᑦ CAMPUT–ᑯᓐᓄᑦ. 

 

http://www.auc.ab.ca/
http://www.bcuc.com/
http://www.pub.gov.mb.ca/
http://www.pub.gov.mb.ca/
http://www.neb.gc.ca/
http://www.nbeub.ca/
http://www.pub.nf.ca/
http://www.nwtpublicutilitiesboard.ca/about.htm
http://www.nsuarb.ca/
http://www.nsuarb.ca/
http://www.ontarioenergyboard.ca/
http://www.irac.pe.ca/
http://www.irac.pe.ca/
http://www.regie-energie.qc.ca/index.html
http://www.saskratereview.ca/
http://www.yukonutilitiesboard.yk.ca/
http://www.cnsopb.ns.ca/
http://www.nuclearsafety.gc.ca/eng/
http://www.cre.gob.mx/

CAMPUT-ᑯᓐᓄᑦ ᓯᕗᓕᖅᑎᓄᑦ ᑲᑎᒪᔨᕋᓛᑦ:  

 

CAMPUT-ᑯᑦ ᐱᔭᒃᓴᕆᕙᒃᑕᖏᖅ ᑐᑭᒧᐊᖅᑎᑕᐅᕙᓪᓕᐊᕙᒃᐳᑦ ᐊᐅᓚᑕᐅᕙᒃᖢᑎᒡᓗ ᓯᕗᓕᖅᑎᓄᑦ ᑲᑎᒪᔨᒋᔭᒥᓂᑦ ᑖᒃᑯᐊᓗ 

ᐊᕐᕌᒍᑕᒫᑦ ᓂᕈᐊᖅᑕᐅᕙᒃᖢᑎᒃ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᓂᑦ. ᑖᒃᑯᐊ ᑲᑎᒪᔨᕋᓛᑦ ᐅᑯᐊᖑᕙᒃᐳᑦ, ᑲᑎᒪᑎᑦᑎᔨ, 

ᑲᑎᒪᑎᑦᑎᔨᐅᑉ ᑐᒡᓕᐊ, ᑲᑎᒪᑎᑦᑎᔨᒋᔭᐅᓚᐅᖅᓯᒪᔪᖅ, ᑎᑎᕋᖅᑎ-ᑮᓇᐅᔭᓕᕆᔨ, ᑲᑎᒪᑎᑦᑎᔨ ᐃᓕᓐᓂᐊᕐᓂᓕᕆᓂᕐᒧᑦ 

ᑲᑎᒪᔨᕋᓛᓄᑦ, ᑲᑎᒪᑎᑦᑎᔨᒋᔭᐅᔪᕐᓗ ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐱᓕᕆᐊᒃᓴᕆᔭᐅᕙᒃᑐᓄᑦ ᑲᑎᒪᔨᕋᓛᓂᑦ. ᓯᕗᓕᖅᑏᑦ 

ᑐᑭᒧᐊᖅᑎᑦᑎᔨᖓᑦ CAMPUT–ᑯᓐᓄᑦ ᐃᑲᔪᖅᑐᐃᕙᒃᐳᖅ ᓯᕗᓕᖅᑎᓄᑦ ᑲᑎᒪᔨᕋᓛᕆᔭᐅᔪᓄᑦ ᐊᐅᓚᑦᑎᕙᒃᖢᓂᓗ ᖃᐅᑕᒫᑦ 

ᐊᐅᓚᓂᕆᔭᐅᕙᒃᑐᓂᒃ ᑖᒃᑯᓄᖓ ᑲᑐᔾᔨᖃᑎᒌᓄᑦ.  

 

ᐅᐃᓕ ᒍᕇᕝ, ᑯᐸᐃᒻᒥᑦ, ᐃᔅᓯᕙᐅᑕᐅᓯᒪᔪᖅ  

ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᐋᓪᐴᑕᒥ ᐃᒡᓗᓄᑦ ᐊᑐᖅᑕᐅᕙᒃᑐᓄᑦ ᑲᒥᓴᒋᔭᐅᔪᖅ 

(403) 592-4525 

willie.grieve@auc.ab.ca 

 

ᒧᕋᐃ ᑑᐃᓗᕐ, ᐃᔅᓯᕙᐅᑕᖅ 

ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᓅᕙ ᔅᑰᓯᐊᒥ ᐊᑐᖅᑕᐅᕙᒃᑐᓄᑦ ᕿᒥᕐᕈᔩᓪᓗ ᑲᑎᒪᔩᑦ 

(902) 424-4448 

murray.doehler@novascotia.ca 

 

ᓗᐃ ᓕᒐᐅ, ᐃᔅᓯᕙᐅᑕᐅᑉ ᑐᒡᓕᐊ 

ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᑯᐸᐃᒻᒥᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᔨᖏᑦ 

(514) 873-2452, ᓇᕿᒃᑲᓐᓂᕐᓗᒍ ᐅᓇ 305 

louis.legault@regie-energie.qc.ca 

 

ᔭᐃᒥ ᐹᓕᒻ, ᑎᑎᕋᖅᑎ-ᑮᓇᔭᓕᕆᔨ 

ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᑲᓇᑕᓕᒫᒥ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ 

(902) 629-1581 

jamie.ballem@neb-one.gc.ca 

  

mailto:willie.grieve@auc.ab.ca
mailto:murray.doehler@novascotia.ca
mailto:jamie.ballem@neb-one.gc.ca

ᑲᑎᒪᑎᑦᑎᔨ, ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐱᓕᕆᓂᕆᔭᐅᕙᒃᑐᑦ 

ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᐊᓐᑎᐅᕆᐅᒥ ᐆᒻᒪᖅᑯᒻᒧᑦ ᑲᑎᒪᔩᑦ 

(416) 440-7647 

christine.long@ontarioenergyboard.ca 

 

ᑭᐅᕆᓐ ᑭᐊᓕ, ᐃᔅᕙᐅᑕᖅ, ᐃᓕᓐᓂᐊᕐᓂᓕᕆᔨᒃᑯᑦ 

ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᐳᕿᑎᔅ ᑲᓚᒻᐱᐊᒥ ᐃᒡᓗᓄᑦ ᐊᑐᖅᑕᐅᕙᒃᑐᓄᑦ ᑲᓯᓴᒋᔭᐅᔪᖅ 

(604) 660-4700 

karen.keilty@bcuc.com 

 

ᐳᕌᓐᓱᐊ ᐴᓕᐅ, ᐃᔅᓯᕙᐅᑕᐅᖃᑕᐅᔪᖅ, ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐱᓕᕆᓂᕆᔭᐅᕙᒃᑐᑦ 

ᑲᑎᒪᔩᑦ/ᑎᓕᔭᐅᓯᒪᔪᑦ ᑲᑎᒪᔩᑦ: ᓂᐅ ᐳᕋᓐᔅᐅᐃᒃᒥ ᐆᒻᒪᖅᑯᑎᖃᕐᓂᕐᒧᑦ ᐃᒡᓗᒥᓗ ᐊᑐᖅᑕᐅᕙᒃᑐᓄᑦ ᑲᑎᒪᔩᑦ 

(506) 643-7459 

francois.beaulieu@nbeub.ca 

 
 

CAMPUT–ᑯᑦ ᓯᕗᓕᖅᑎᓄᑦ ᑐᑭᒧᐊᖅᑎᑦᑎᔨᖓᑦ: 

ᑎᐅᕆ ᕌᔅᕘᐊᑦ, ᑐᑭᒧᐊᒃᑎᑦᑎᔨᒻᒪᕆᒃ 

CAMPUT–ᑯᑦ 

(905) 827-5139 

rochefort@camput.org 

mailto:christine.long@ontarioenergyboard.ca
mailto:karen.keilty@bcuc.com
mailto:francois.beaulieu@nbeub.ca
mailto:rochefort@camput.org

